
Зружавелы на марозе ранак 
Раскашуецца ва ўтульнай хаце.  
Я з-пад коўдры моўчкі назіраю,  
Як на кухні гаспадарыць маці.

Адзавецца сонная масьніца 
Голасам прастуджаным ад печы.
Мне ж, малому, раніцой ня сьпіцца,
Да матулі хочацца падбегчы.

Ды яна сярод сьнягоў зьнікае, 
Сонечны ўзыход нясе ад студні. 
Я ж няўзнак салодка засынаю, 
Мусіць, адчаплюся ад прастуды. 

А матуля, змораная ношай, 

Прыйдзе да мяне і сон вартуе, 
Кратае губамі асьцярожна 
Лоб мой: “Божа крый тэмпература?!”

Ад маіх вакон прагоніць хмары -- 
Проста ў ложак прынясе бліноў мне, 
Што, як сонца, патыхаюць жарам: 
“Еш, мой любы,- скажа, - на здароўе!”

Лёс адзьдзячыў мне гарэзам-сынам.
Я люблю яго парой папесьціць. 
А самому хочацца часінай
Тых блінцоў матульчыных паесьці.

Г. Станкевіч

Жыць па праўдзе і 
справядлівасці

”Нельга есці хлеб народа і 
грэбаваць ягонай мовай”. 

Ул. Караткевіч.

У апошнюю суботу лютага ў Менску 
адбыўся ўстаноўчы з’езд партыі Беларуская 
хрысціянская дэмакратыя. Форум, на якім 
прысутнічала 206 дэлегатаў з розных куткоў 
Беларусі, праходзіў у актавай зале Дома куль-
туры МТЗ. На з’ездзе была прынята праграма 
і статут партыі. 

Адзін з лідэраў партыі Павел Севяры-
нец адзначыў у сваім выступе, што сёння 
краіна патанае ў грахах, а для таго, каб не-
шта змяніць, людзям патрэбна цвёрдае 
апірышча. Ім можа стаць БХД. “Мы не ства-
раем яшчэ адну апазіцыйную партыю, мы 
ствараем альтэрнатыву. Мы верым, што 
з дапамогай Божай волі Беларусь зажы-

ве паводле прынцыпаў праўды, свабоды і 
справядлівасці. БХД ставіць сабе задачай пе-
ратварыцца ў вядучую партыю краіны. БХД – 
гэта партыя перамогі. У нас часта пытаюцца, 
дзе мы змаглі ўзяць столькі людзей. Любоў 
– гэта крыніца натхнення для БХД. Любоў 
да Бога, да чалавека, да Беларусі”,-- сказаў 
П.Севярынец. 

Застаецца дадаць, што на сёння склад 
партыі такі:  45% праваслаўных, 31% 
пратэстантаў і 13 % каталікоў. Яна адчынена 
для ўсіх, хто верыць у перамены на Беларусі. 

Дэлегат з’езду, каардынатар 
Бешанковіцкай суполкі БХД 

Георгі Станкевіч.

АБ'ЯВА
Каб атрымліваць кожны 

нумар газеты «Крывінка» 
паведаміце рэдакцыі аб гэ-
тым – зрабіце бесплатную 
падпіску.

Рэдакцыя “Крывінка” 
змяшчае бясплатныя 
абвесткі чытачоў выдання. 
Дзеля размяшчэння абвесткі 
запоўніце купон або патэле-
фануйце ў рэдакцыю.

Калі парушаны вашы пра-
вы спажыўца, працаўніка, 
то даем эфектыўныя пара-
ды па абароне права і пошу-
ку бясплатных юрыстаў. 
Звяртайцеся на адрас газе-
ты «Крывінка».

Вы не звярнулі ўвагі на тое, што асарты-
мент тавараў нашых прадуктовых магазінаў 
стаў бяднейшым, чым паўгода таму? Пры-
чым з паліц пазнікалі тавары больш танныя і 
якасныя, вытворцы якіх – не віцебляне. Так з 
прылаўкаў зніклі мінскія каўбасы, лепельскі 
хлеб, брэсцкія сыры.  Гавораць, іх проста 
забаранілі да нас завозіць і прадаваць. Такім 
чынам нашы чыноўнікі “прывіваюць” нам любоў 
да свайго, мясцовага, роднага. Замест таго, каб 
сам пакупнік стаў кваліфікаваным арбітрам і 
прымусіў сваіх вытворцаў выпускаць якасны 
тавар, не купляючы іх неякасныя вырабы, нам  
навязваюць тавары горшай якасці і даражэй-
шыя. Чыноўніку глыбока пляваць на нашы 
з вамі клопаты. Ён не зацікаўлены, каб мы 
харчаваліся танна і якасна. Галоўнае яму – лю-
бой цаной збыць дрэнны тавар, даць патрэб-
ную лічбу ў статаддзел і атрымаць свой мільён. 
Тое, што такая пазіцыя дзяржаўнага чынушы 
не прымушае вытворцаў неканкурэнтнай, не-
якаснай прадукцыі неяк удасканальваць сваю 
вытворчасць, вядзе да паглыблення крызісу – 
іх ніколькі не хвалюе. 

В.Канстанцінава.

І ўсё ж, нягледзечы на перашкоды, у 
Бешанковічах існуе свая суполка сяброў 
партыі Беларуская хрысціянская дэмакратыя. 
Яна збіраецца дапамагаць адбудоўваць дэма-
кратычнае грамадства на аснове хрысціянскіх 
каштоўнасцяў, патрыятызму, свабоды і сацы-
яльнай справядлівасці. Вельмі шкада, што 
сённяшняе грамадства далёка не такое, якое 
мне бачыцца ў светлых мроях. Што можна 
сказаць наконт грамадства, большая палова 
якога – сябры па бутэльцы. Такіх не хвалююць 
ніякія дэмакратычныя свабоды і каштоўнасці. 
Іх цалкам задавальняе сучасная ўлада, якая 
скрозь пальцы глядзіць на тое, што белару-
сы як нацыя выміраюць. Але яшчэ большай 
заганай сённяшняй улады з’яўляецца тое, 
што астатнія, непітушчыя,  запужаныя ёй да 
дрыжыкаў у каленях. Сярод добрага дзесятка 
маіх сяброў-знаёмцаў, рэгулярных чытачоў 
“Крывінкі”, якіх я запрашаў папоўніць суполку, 
абсалютная большасць заяўляла прыкладна 
наступнае: “Разумееш, я то прынцыпіяльна не 
супраць, але ж пачнуцца рэпрэсіі на жонку, 
дзяцей. А я хачу пажыць спакойна.” Жывёльны 
страх перад уладай, страх згубіць працу, страх, 
які ўеўся ў глузды і не дае нармальна жыць – 
вось на што хварэюць сённяшнія непітушчыя 
Бешанковічы. 

Ёсць яшчэ і трэція Бешанковічы – уладар-

ныя. Сярод тых – чыноўнікі і падчыноўнікі 
розных масцей і калібраў. Яны праводзяць 
палітыку страху ў жыццё, а самі карыстаюцца 
ўсімі дабротамі, якія мае еўрапейская дзяр-
жава ў 21-м стагоддзі. І, акрамя таго, ездзяць 
на дзяржаўных машынах, маюць стабільныя 
высокія заробкі, могуць дазволіць сабе ку-
пляць дарагія рэчы, вучыць дзяцей у прэстыж-
ных ВНУ, зразумела, штодзённа добра ядуць. 

Такі стан сённяшняга беларускага гра-
мадства – вынік 15-гадовага праўлення 
таталітарнага рэжыму ў нашай краіне. У 
нас створана грамадства, дзе няма аніякіх 
сапраўдных каштоўнасцяў, дзе выракліся ты-
тульнай мовы нацыі, дзе пануе страх, а абса-
лютнай большасцю насельнікаў вырашаецца 
толькі адно пытанне: “Як выжыць?”   

Жыццё даецца чалавеку толькі адзін раз 
, а таму жыць трэба годна, а не выжываць. А 
для таго трэба кінуць піць, пачаць змагацца 
з гэтай цынічнай уладай, стаўшы сябрам лю-
бой законнай арганізацыі, якая не збіраецца 
карыстацца гвалтоўнымі метадамі. Але мае 
шэраг разумных дзеянняў, якія, як сведчыць 
гісторыя, прывялі ўжо да перамогі не адзін на-
род, разбурыўшы таталітарызм. Рана ці позна, 
але і мы ўсё-роўна пераможам. Будучыня – за 
намі!

Г.Станкевіч.

ЛЕКАВАЯ СЫРАВІНА ПА ЦАНЕ СЕНА
Усё жыццё збіраю і выкарыстоўваю лека-

выя расліны, шмат ведаю пра іх. Пацікавілася, 
ці займаецца хто нарыхтоўкай лекавай 
сыравіны ў нашам раёне. У цэнтральнай аптэ-
цы ад гэтай тлумнай працы даўно адмовіліся. 
Тое ж і ў кааперацыі. Фармальна нарыхтоўчы 
магазін прымае лекавую сыравіну, нават 
прэйскурант вісіць. Але гэты прэйскурант не 
мяняўся ўжо некалькі гадоў і  расцэнкі такія 
нізкія, што праца робіцца бессэнсоўнай. За 
кілаграм (а гэта цэлы мех) сушанай лекавай 
травы можна атрымаць адну-дзве тысячы 
рублёў. Трэба некалькі дзён збіраць нейкую 
траўку, сушыць яе ў спецыяльных умовах, 
спакаваць і прывезці ў пункт прыёмкі, каб у 
выніку атрымаць меней, чым каштуе адпа-
ведная колькасць сена.

Не лепшае становішча і з іншай другаснай 
сыравінай. Цана макулатуры – 50 рублёў за 
кілаграм, поліэтылену – 200, бутэлькі з пла-

стыку – 100, бітае шкло – 80.  За такія грошы 
апошні бомж не стане звязвацца з такім “за-
робкам”. І адначасова ідзе пустая траскатня 
пра ахову прыроды, засмечванне наваколля, 
парніковы эфект. У лесе пластыкавыя бутэлькі 
ўжо ледзь не пад кожным кустом, а яны ж не 
перагніваюць. Тут трэба задумацца кожна-
му, хто цягне гэтыя бутэлькі з сабой, а потым 
выкідвае. Месцаў збору ягад і грыбоў не так 
і многа, самога лесу становіцца ўсё меней. 
Праз дзесятак гадоў за нашымі бутэлькамі 
лесу не будзе бачна. Але заклікаць да сум-
лення – марная справа. Паправіць стан рэчаў 
можна толькі рублём. Грошы ж пад нагамі не 
валяюцца. Калі на другасную сыравіну будуць 
прыстойныя цэны, кожная бутэлька займе тое 
месца, дзе яна павінна быць. У наш крызісны 
час у гэтым можна не сумнявацца.

В. Гракун.

Падтрымаем няўмек?

http://haradok.belarda.org – сайт нашага рэгіёна

  Са святам 
8-га сакавiка!

НОВЫЯ МАГЧЫМАСЦІ РОДНАГА САЙТА
На рэгіянальным сайце  http://haradok.belarda.org , які змяшчае навіны усходняй Віцебшчыны, 

адбыліся змены. На сайце маецца “Карысная інфармацыя”  ў якой у каталагу “Файлавы архіў” 
размешчаны РDF-версіі незалежных выданняў  рэгіёна, у тым ліку і нашага выдання “Крывінка”. І 
вы маеце магчымасць чытаць электронную версію выдання раней, чым яна трапіць у вашу скры-
ню.

Адначасова з гэтым на сайце з’явілася магчымасць размяшчаць прыватныя абвесткі ў раздзе-
ле “Апошнія аб’явы”, а таксама карыстацца гэтымі аб’явамі.

Адміністратары сайта заклікаюць наведвальнікаў сайта выкарыстоўваць “Зваротную сувязь” і 
дасылаць свае навіны для размяшчэння на сайце. Найбольш актыўных наведвальнікаў сайта ча-
каюць прызы. Нагадваем таксама, што на сайце пастаянна вядзення апытанне наведвальнікаў.

Вынікі апытання на http://haradok.belarda.org: 
Ці выконваецца ў краіне Канстытуцыя?

Так ......................................................................................................................... 2%
Толькі тое, што выгадна уладзе ............................................................. 38%
Не ........................................................................................................................ 41%
Часткова – а значыць “НЕ” ....................................................................... 19%

НАВІНЫ ГАНДЛЮ

ЛЮДЦЫ, КАЛІ Ж ПРА 
ВАС ПАКЛАПОЦЯЦЦА?

Сабачае жыццё

Заробкі людзей падаюць імкліва не 
толькі ў сферы вытворчасці. Крызіс балюча 
б’е і па гандлю. Людзі менш купляюць, сталі 
горш харчавацца, набываюць толькі самае 
неабходнае. Крамы не выконваюць планаў 
продажу. Калі напрыканцы мінулага году ў 
сферы гандлю заробкі прадавачак нярэдка 
даходзілі да 500 000 і вышэй, то сёння мож-
на лічыць за шчасце, калі яны пераваляць 
за 300 000 рублёў. Сітуацыя ўскладняецца 
і забаронамі завозіць і прадаваць тавар 
з-за межаў вобласці, калі маецца адпавед-

ны тавар мясцовай вытворчасці, нават калі 
ён горшай якасці і пакупнікі яго не хочуць 
браць. Не зніжаючы планавых паказчыкаў 
і праводзячы падобную палітыку ў жыц-
цё, кіраўніцтва раённых гандлёвых кропак 
падштурхоўвае прадавачак да крадзяжу і 
махлярства. 

Можна не сумнявацца, што зарплаты 
саміх кіраўнікоў гандлю не зменшыліся ні на 
рубель. 

Г.Аляксандраў.

Слова “крызіс” трывала ўвайшло ў 
наша жыццё. У нас у раёне ён выражаец-
ца ў першую чаргу тым, што людзі сёння 
сталі атрымоўваць значна меншы заро-
бак, а цэны на пераважную колькасць 
тавараў значна падвысіліся. І крызіс той 
толькі распачынаецца. Адны кажуць, што 
ў поўную сілу на Беларусі ён уступіць да 
канца гэтага года, другія прагназуюць яго 
пік на 2010-ы год. Тыя грошы, якія ўрад 
атрымоўвае ў якасці крэдытаў ад МВФ 
ці ад Расеі і якія прыгожа называюцца 
“стабілізацыйным крэдытам” ці “падуш-
кай бяспекі”, знікаюць хутчэй, чым вада 
ў пясок. Карацей кажучы, яны праядаюц-
ца, не даючы аніякай карысці для нашай 
вытворчасці. А праз некалькі гадоў мы 
мусім іх вярнуць донарам, заплаціўшы 
пры гэтым яшчэ працэнты. Але сваю 
ролю – стабілізаваць эканоміку – гэтыя 
крэдыты не выконваюць. Бяруць іх у нас 
толькі таму, каб пазбегнуць сацыяльных 
хваляванняў і зрабіць выгляд, што ў жыц-
цё праводзіцца нейкая антыкрызісная 
праграма. А так як тыя крэдыты заканч-
ваюцца вельмі хутка, то заробак у краіне 
ўразаецца да мінімуму.

Эканамісты мяркуюць, што мы пакуль 
што знаходзімся на пачатку крызісу, але 
калі ўрад будзе так жа некампетэнтна 
працаваць і далей, то наступствы крызісу 
будуць непрадказальнымі. Выйсці з 
крызісу можна толькі праз развіццё 
прадпрымальніцтва. Нам вядома, як тое 
можна зрабіць на нашай Беларусі. Пра-
пановы на гэты конт з 144-х пунктаў ад 
вядучых беларускіх эканамістаў атрымаў 
і ўрад, і адміністрацыя прэзідэнта. Ся-
род іх мноства крокаў, каб разняволіць 
ініцыятыўных людзей: змяншэнне 
штрафаў, падаткаў, арэнднай платы. На 

жаль, рэакцыі на прапанову няма аніякай. 
Калі дзяржава і далей не зменіць свае 
адносіны да малога бізнесу, бізнес загіне. 
Пакуль што цяжкасцей толькі более.

Найбольшай небяспекай, якая 
выклікае крызіс ў нашай краіне, 
з’яўляюцца самі чыноўнікі, а скарачаць 
іх колькасць ніхто не збіраецца. Звальня-
юць рабочы люд, той, які павінен вывесці 
краіну з крызісу. Колькасць жа чыноўнікаў 
у нашай краіне нават у цяперашні склада-
ны крызісны час няўмольна расце. Мала 
таго, што ўсе яны атрымоўваюць нясла-
быя зарплаты(менавіта зарплаты, а не 
заробкі).  Горай, што яны маюць уладу, 
паступіцца якой яны не збіраюцца ні пры 
якім крызісе. Іхнія апетыты і ў гэты цяжкі 
для краіны час няўхільна растуць. Нават 
самы галоўны чыноўнік не адмовіўся ад 
адпачынку на замежным горналыжным 
курорце, куды разам з ім прыляцела 
шматлікае атачэнне. Можна не сумнявац-
ца, што патраціўшы на свае задавальненні 
не адзін мільён рублёў беларускіх 
падаткаплацельнікаў і вярнуўшыся назад, 
ён будзе выступаць з чарговай прамовай 
пра старашны крызіс, пускаць слязіну і 
прасіць нас зацягнуць паясы яшчэ тужэй. 

Што ж застаецца рабіць у такой сітуацыі 
нам? Цярпець, як мы рабілі і дагэтуль. 
Бо на ніякія іншыя дзеянні, як паказалі 
папярэднія падзеі, беларусы няздольныя. 
Будзем сеяць бульбу(пад каня), сушыць 
сена(урукі), разводзіць гусей і трусоў, рэ-
гулярна плаціць падаткі. А то крый Божа 
нейкаму чыноўніку не хопіць грошай, каб 
з’ездзіць на мора. А яшчэ будзем яшчэ бо-
лей піць гарэлку. Бо гэта адзіны прадукт, 
цана на які, нягледзячы на крызіс, не пад-
вышаецца.

Г. Станкевіч.

Якія толькі прыёмы не 
выкарыстоўваліся на працягу многіх 
гадоў, каб знішчыць і прынізіць бела-
рускую мову і тым самым выбіць глебу 
з-пад ног беларускай нацыі. Белару-
скую мову забаранялі, выганялі са школ, 
зневажалі, як маглі. Дзеянні  заваёўнікаў 
пад час прымусовай русіфікацыі і 
паланізацыі можна зразумець, на тое 
яны і заваёўнікі. Але ж і самі мы не над-
та баронім сваё нацыянальнае багац-
це: сваю незалежнасць, сваю гісторыю, 
сваю прыроду і тую мову, якую даў нам 
Бог.  

Адкрыты гвалт над мовай выклікае 
супраціў у яе носьбітаў. Таму пазьней 
дзеянні супраць беларускай мовы сталі 
больш вытанчанымі, замаскаванымі 
і хітрымі.  Замена правапісу, правед-
зеная ў 30-я гады, набліжала белару-
скую мову да рускай і рыхтавала яе 
поўнае знікненне. Адначасова фізічна 
знішчалі найбольш выбітных беларусаў: 
пісьменнікаў, паэтаў, настаўнікаў. 
Рэпрэсіі, страх і прымус, а яшчэ ганебная 
жаданне многіх “тутэйшых” дагадзіць на-
чальству і гаварыць на яго мове, зрабілі 
сваю справу. Было яшчэ вельмі шмат 
прыёмаў, якія аслаблялі беларускую 
нацыю і мову: высылкі, перасяленне, 
выезд  на будоўлі, шахты, цаліну, БАМ, 
служба ў Савецкай Арміі, перавод на ру-
скую мову сродкаў масавай інфармацыі 
і навучальных устаноў і г.д. Беларусы 
паступова прывыкалі да выкарыстання 
рускай мовы і забываліся сваю родную. 

Новая хваля беларускага нацыяналь-
нага адраджэння і набыццё незалежнасці 
далі Беларусі магчымасць утрымацца 
ад знікнення за адзін крок ад бездані. 
Мноства людзей пачалі вяртацца да 
роднай мовы, вывучаць гісторыю род-

най зямлі і ганарыцца слаўным мінулым. 
Але пасля непрацяглага адраджэння 
ў сярэдзіне 90-х зноў пачаўся наступ 
на беларускасць. І ідзе дагэтуль такімі 
тэмпамі, што становіцца страшна. Бе-
ларуская мова знікае са школ і СМІ, не 
выкарыстоўваецца на прадпрыемтвах 
і ва ўстановах. Ні прэзідэнт, ні дэпута-
ты, ні чыноўнікі не прамаўляюць па-
беларуску ні слова. Афіцыйна замаца-
ванае двухмоўе прывяло да фактычнага 
выкарыстання толькі адной мовы – ру-
скай. Замест мілагучнага роднага слова 
на кожным кроку толькі руская мова і 
рускі мат.

Новы закон аб мовах прадугледжвае 
юрыдычную адказнасць за выкарыстан-
не не- афіцыйнага правапісу. Палумачу 
для тых, хто не ведае. Найбольш даска-
налы правапіс беларускай мовы быў рас-
працаваны Браніславам Тарашкевічам. 
Ён дазваляў беларусам пісаць менавіта 
так, як гучыць беларуская мова -- з мяккім 
знакам і г.д. “Наркамаўка” адмяніла 
“тарашкевіцу”, але нават бальшавікі не 
дадумаліся ўвесці крымінальную адказ-
насць за граматыку. Цяпер фактычна 
гэта зроблена. Друкаванае выданне, 
якое будзе карыстацца тарашкевіцай, 
можа быць прыцягнута да адказнасці 
праз суд. Атрымліваецца поўны абсурд: 
калі ты напісаў “лішні” мяккі знак, фак-
тычна зрабіў невялікую арфаграфічную 
памылку ў беларускім напісанні - ты 
парушыў закон. Бязграматнасць па-
руску законам не забараняецца.

Калі ты беларус, то і будзь беларусам. 
Гэта складана ў цяперашніх умовах, але 
неабходна, каб выжыла нацыя. Думай-
це, хто здольны думаць.

В. Гракун, кіраўнік Бешанковіцкай 
суполкі ТБМ.

Мяне неаднаразова кусалі сабакі. Пачуццё 
не з прыемных. Але ўсё-роўна я люблю гэтыя 
Божыя  стварэнні і як магу даглядаю дома 
свайго. І хачу сказаць колькі слоў у абарону 
чацвераногага сябра. 

Тое, што наша раёнка публікуе графік іх 
адстрэлу – гэта наша з вамі ганьба. Гэта – сла-
басць мазгоў чыноўнікаў, іх наследаванне 
сталінізму, нежаданне падумаць, як можна 
вырашыць праблему без крыві. Думаю, што 
пытанне ўпіраецца ў праблему харчаван-
ня, бо пабудаваць просценькія вальеры для 
ўтрымання ці знайсці чалавека, які б даглядаў 
жывёл, не так ужо і складана. А праблема хар-
чавання, на маю думку, вырашаецца проста. 

У раёне ёсць безліч недаедкаў са сталовых 
– школьных, райбальніцы і г.д. Гэта дзесяткі 
кілаграмаў рознай ежы, якія сёння разно-
сяцца па хатах работнікамі гэтых устаноў і 
выкарыстоўваюцца для адкорму, часцей за 
ўсё, сваіх свіней. Каб вырашыць праблему 
кармлення сабак, чыноўнікам трэба стварыць 
толькі адну паперу, дзе было б прадугледжа-
на, што тыя недаедкі мусяць быць адпраўлены 
на корм сабакам, якія сталі бяздомнымі.

Праўда, думаецца мне, пакуль у большасці 
нашых людзей будзе сабачае жыццё, пра саміх 
сабак яны клапаціцца не пачнуць.

М. Васільеў.

На фотаздымку ў 
“Крывінцы” – калярынка-
вая вуліца Кастрычніцкая 
ў нядзелю. У лістападзе 
мінулага года ўрэшце-рэшт 
на Кастрычніцкай узнікла 
некалькі просценькіх сталоў 
для гандлю. Адзін з іх адра-
зу быў кімсьці вырваны з 
зямлі разам з “нагамі”, але 
астатнія тры спраўна слу-
жаць насельніцтву. На іх мо-
гуць раскласці адначасова 
свой тавар, калі ашчадна 
выкарыстоўваць плошчу 
стольніцы, паўтара дзесятка 
чалавек. Але людзей, якія му-
сяць раскладаць свой тавар 

проста на зямлі, тут намнога 
больш – парой каля сотні. На 
зямлі стаяць слоікі з малаком, 
смятанай і мёдам, курыныя 
яйкі, яблыкі, цыбуля… Той, 
хто працуе ў райвыканкаме, 
тут не гандлюе. Але іх можна 
ўбачыць даволі часта сярод 
пакупнікоў, бо яны вельмі лю-
бяць  экалагічна чыстыя яйкі 
ды малачко. Праўда, за тлустай 
ежай імі забываецца неяк, 
што селянін таксама патра-
буе да сябе хаця б нязначнай 
павагі. Бо ён не атрымоўвае 
мільенаў, як большасць 
райкамаўцаў, і н е 

працуе пад дахам у дрэннае 
надвор’е. І не з вялікага на-
едку прыязджае ў рынач-
ны дзень на Кастрычніцкую 
вуліцу. Чаму ж яго працягва-
юць крыўдзіць, не ствараючы 
нават элементарных умоў, каб 
прадаць свой няхітры тавар? 
А ўсё таму, што спакон вякоў 
сыты галоднаму не таварыш. 

Толькі пры нармальнай 
чалавечай уладзе, якая некалі 
прыйдзе і да нас у раён, тыя, 
на кім трымаецца свет, будуць 
у пашане. А пакуль што за 
адзінымі палітднямі і пустой 
гаварыльняй улада забыва-
ецца праявіць элементарны 

клопат аб простым чалаве-
ку. Каторы год запар. 

Г. Мікалаеў.

Будзьма беларусамі!

КРЫЗІС 
І ЖЫЦЦЁ 

Прадаецца:
Фольксваген-Вента, 1992 г., 1,9Д, бардовы металік, 5-МКПП, т. 8-029-

2118557, Ула.
Фольксваген-Джэтта, 1991 г., 1,6Д, чырвоны,, г/у, ц/з, магнітола+СД. Т. 

8-029-7148611, Бешанковічы.
АУДЗІ-100 С4, 1994 г., 2,4Д, цёмна-сіні, седан,э/шкло, э/люстэрка,АВС, ц/з, 

г/у, дрэва, 6 300 у.а. Т. 8-029-5934829. 
Прадаецца сена. Тэл: 3-57-78.
Прыму заказы на збор лекавых раслін. Тэл: 4-26-93, 8-029-596-96-41. 

За гады праўлення Лукашэнкі ў вёсцы 
Александрыя пабудавалі аграгарадок, 
спартовы комплекс і адчынілі музэй, 

прысьвечаны беларускаму кіраўніку.
Як сцвярджае «Польскае Радыё», ваколіцы 

Александрыі адрозьніваюцца ад суседніх 
раёнаў: новыя жывёлагадоўчыя комплексы, 
дагледжаныя палі й будынкі. Уздоўж дарогі, 
якая вядзе ў вёску, увагу прыцягвае малады 
яблыневы сад. Тут да кожнага дрэва падведзе-
ныя спэцыяльныя дазымэтры зь мінэральнымі 
ўгнаеньнямі. Паводле расповядаў мясцовых 
жыхароў, саджанцы прывезьлі з Францыі. 
Сад пасадзілі тры гады таму – дрэвы яшчэ 
маленькія, але першы 
ўраджай яблыкаў тут 
ужо сабралі.

Ля пераезду праз 
чыгунку адкрываецца 
панарама на Алексан-
дрыю. Добрыя заас-
фальтаваныя дарогі, 
пафарбаваныя дамы й 
вялікі будаўнічы кран. 
Мясцовасьць нагадвае хутчэй невялікі раён-
ны цэнтар, чым беларускую вёску. Цяпер тут 
узорны аграгарадок.

У цэнтры Александрыі – драўляны адна-
павярховы дом. Шыльда на расейскай мове 
інфармуе: «У гэтай школе навучаўся першы 
прэзыдэнт Рэспублікі Беларусь Аляксандар 
Рыгоравіч Лукашэнка». Жыхары кажуць, што 
пасьля пажару школу адбудавалі наноў.

У левым крыле будынку разьмясьціўся му-
зэй, прысьвечаны Лукашэнку. Музэй займае 
адзін пакой, у якім адноўленая абстаноўка 
клясы зь інтэр’ерам шасьцідзесятых гадоў. 
Экспазыцыя даволі сьціплая. Настаўніцкі стол 
з глёбусам і гісторыка-біяграфічным атлясам 
«Ленін», печка, два шэрагі зялёных партаў, 
дошка, партрэты Энгельса ды Леніна. Адмыс-
ловай шыльдай пазначанае месца, дзе сядзеў 
будучы беларускі кіраўнік – ля вакна за трэцяй 

партай. На стале ляжыць праца Маркса, Эн-
гельса й Леніна «Пра навуковы камунізм», по-
бач стаіць пустая чарнільніца зь пяром.

Як адзначае «Польскае Радыё», нядаўна на 
радзіме Лукашэнкі пабудавалі новы спартовы 
комплекс на 2200 чалавек. А ў вёсцы каля 500 
жыхароў. Таму наведнікаў комплексу не бага-
та. У басэйн, які здольны прымаць да 35 чала-
век за гадзіну, прыходзяць людзі з суседніх вё-
сак, шмат хто прыяжджае з Воршы ды Барані. 
Для вучняў Александрыйскай школы й дзетак 
з садку заняткі тут бясплатныя.

За апошнія гады значна палепшылася транс-
партнае забесьпячэньне. У Александрыі зрабілі 

чыгуначную станцыю, 
дагэтуль бліжэйшая 
знаходзілася ў Копысі, 
за 2 кілямэтры ад вёскі. 
Сюды таксама некалькі 
разоў на тыдзень езь-
дзяць аўтобусы са 
Шклова. Праз Дняпро 
пабудавалі новы жа-
лезабэтонны мост, які 

спалучыў дзьве вобласьці – Магілёўскую ды 
Віцебскую. На адным беразе ракі – Алексан-
дрыя, на іншым – Копысь. Раней на гэтым мес-
цы была паромная пераправа, пазьней – пан-
тонны мост.

Цяпер у Копысь патрапіць вельмі проста. 
Гэты невялічкі гарадок таксама можа лічыцца 
малой радзімай Лукашэнкі, бо менавіта тут ён 
і нарадзіўся. На будынку мясцовай лекарскай 
амбуляторыі ўсталяваная адпаведная памят-
ная шыльда.

Ад рэдакцыі. Калі за гады кіравання 
Лукашэнкі ў Гарадку нічога спартыўнага не 
пабудавалі, то мусіць трэба перайменаваць 
Гарадок у Александрыю-2. Глядзішь, тады 
кіраўнік краіны заўважыць Александрыю-2  
і штосьці адваліцца ЁЙ. Тыпу басейна або 
лядовага катка.

История началась осе-
нью прошлого года. 
Я. Полякова участво-

вала в парламентской изби-
рательной кампании в коман-
де Ольги Козулиной. Именно 
в связи с этим она оказалась 
в милиции в Солигорске, где 
ее избили. Наличие побоев 
подтвердил врач «Скорой 
помощи». Я. Полякова пода-
ла заявление в прокуратуру 
с требованием привлечь к 
ответственности капитана 
милиции В. Пугачева. Проку-
рорская проверка не нашла 
подтверждения этим фактам 
и, в свою очередь, возбудила 
уголовное дело в отношении 
самой пострадавшей. Суд, 
прошедший, по мнению при-
сутствовавших там правоза-
щитников, с нарушениями 
процедуры, приговорил ее к 
2,5 годам «химии» и штрафу в 
миллион рублей в пользу по-
лучившего моральный ущерб 
капитана В. Пугачева.

Дело довершила газета «Со-
ветская Белоруссия». 6 марта 
она опубликовала статью, 
которая издевательски, в фе-
льетонном стиле размазала 
правозащитницу по стенке. 
7 марта утром Яна Полякова 
повесилась. Получился ред-
кий случай некролога в виде 
фельетона не после, а перед 
смертью.

Итак, перед нами явно по-
литическое дело. Во-первых, 
поводом к началу истории 
стало участие Я. Поляковой 
в избирательной кампании 
оппозиционного кандида-
та. Во-вторых, речь идет о 
правозащитнице, имевшей 
конфликт с местными вла-
стями. В-третьих, если кто и 
сомневался, что речь идет о 
политике, то статья в «Совет-
ской Белоруссии» развеяла 
все сомнения.

Трудно, конечно, предста-
вить, что Я. Полякова пере-
путала, кто ее избивал. Но 
руководствуясь презумпци-
ей невиновности капитана 
милиции, вынесем за скобки 
вопрос о том, насколько обо-
снованным было заявление 
правозащитницы. Допустим 
даже, что она ошиблась, сама 
себя побила.

Здесь знаменателен сам 
поворот дела. Обвинение Я. 
Поляковой в ложном доно-
се появилось по инициативе 
минской областной проку-
ратуры. Настолько непод-
твердившуюся жалобу на из-
биение в милиции посчитали 

общественно опасной. Часто 
ли возбуждают уголовное 
дело в отношении человека, 
жалоба которого не подтвер-
дилась?

Приговор – 2,5 года «хи-
мии» - потрясает своей же-
стокостью. Пару недель 
назад все СМИ обошла шум-
ная история, как в деревне 
Пуховичи Житковичского 
района трое мужиков убили 
и сожгли своего односель-
чанина. За убийц вступился 
А. Лукашенко. «Нельзя их са-
жать», - потребовал он. Итак, 
за убийство сажать нельзя, а 
за «ложный донос» - 2,5 года 
«химии».

Почему же такое удиви-
тельное у нас правосудие? 
Ответ прост до неприличия. 
Там, в д. Пуховичи, речь идет 
о простых мужиках. А здесь, в 
Солигорске, судили оппонен-
та властей, посмевшего жало-
ваться на милицию. Раньше 
у нас такой срок давали «за 
клевету на президента». А 
теперь, в период «либера-
лизации» и диалога с Евро-
пой, столько присуждают за 
«ложный донос» на капитана 
милиции. То ли в глазах про-
куратуры и суда честь и до-
стоинство президента упало, 
то ли честь и достоинство 
офицера милиции выросло 
до президентского уровня.

Все это похоже на расправу 
властей над инакомыслящей 
с помощью суда. И с момента 
приговора Я. Полякову мож-
но было считать политзаклю-
ченной.

Подобных примеров в Бе-
ларуси несть числа. Полити-
ческих противников бьют и 
судят, с нарушением закона 
призывают в армию, унижа-
ют и морально растаптывают 
в государственных СМИ. Ре-
прессии против инакомыс-
лящих возведены в систему. 
И главным орудием являются 
КГБ, милиция, прокуратура, 
суды, которые по недоразу-
мению продолжают называть 
правоохранительными ор-
ганами. Сотрудники силовых 
структур прекрасно знают, 
что наказать могут за либе-
рализм, но не за чрезмерное 
усердие при репрессиях. Но 
до сих пор власти не пере-
ступали черту, отделяющую 
жизнь от смерти. (Судьбу Ю. 
Захаренко, В. Гончара, А. Кра-
совского вынесем за скобки).

Трагедия Яны Поляковой 
показала, какой это опасный 
и страшный инструмент. До 

сих пор для инакомыслящих 
все ограничивалось безрабо-
тицей, тюремными сроками, 
искалеченным здоровьем, 
поломанными судьбами. Но у 
каждого человека – свой по-
рог терпения.

Трагедия в Солигорске 
стала возможна в атмосфере 
ненависти к политическим 
оппонентам, всем инакомыс-
лящим, нагнетаемая с верши-
ны государственной пирами-
ды. Если президент все время 
называет их «отморозками», 
то тем самым дает правоохра-
нительным органам сигнал, 
что это люди - пораженные в 
правах, в отношении них не 
действуют законы. Это карт-
бланш на расправу.

Сомнительно, что команду 
расправиться с Я. Поляковой 
давали с самого политическо-
го верха. Вряд ли там именно 
сейчас, в момент критически 
важных переговоров с ЕС, 
нужны новые политзаключен-
ные, с теми, что есть, не знают 
что делать. Это инициатива 
местных правоохранитель-
ных структур, защищающих 
свое полное и бесконтроль-
ное всевластие от любой 
критики и протеста со сто-
роны бесправного народа. А. 
Лукашенко создал механизм 
репрессий, который выходит 
из-под контроля и времена-
ми действует во вред его по-
литическим интересам.

В провинции при отсут-
ствии правозащитников и 
западных послов милицей-
ский и судебный беспредел 
приобретает клинические 
формы. В прошлом году был 
скандальный случай в Белы-
ничском районе. В одной де-
ревне убили семью из шести 
человек. В качестве подозре-
ваемых милиция арестовала 
местных парней. Через не-
которое время они во всем 
«признались». К чести суда, в 
ходе процесса обвинения не 
подтвердились, обвиняемых 
освободили. Можно предста-
вить, что делали с парнями, 
если они «признались» в не-
совершенном преступлении 
по уголовной статье, пред-
усматривающей смертную 
казнь.

И эта машина продолжает 
действовать. Некролог перед 
смертью в главной газете 
страны – это ужасный символ 
солигорской трагедии.

 
Валерий КАРБАЛЕВИЧ, 

«Свободные новости плюс»

У роднай вёсцы Лукашэнкі 
пабудавалі новы спартовы 
комплекс на 2200 чалавек .

НЕКРОЛОГ ПЕРЕД СМЕРТЬЮ

Даеш Александрыя-2?

Визит Александра Лукашенко в Сербию 
пресс-служба главы государства, а с ее по-
дачи и государственные СМИ страны назы-
вают «рабочим визитом». Сербские жур-
налисты такую формулировку ставят под 
сомнение. 

В общем-то, тут и сомневаться нечего — 
Лукашенко поехал в отпуск: катается на 

лыжах на сербском курорте «Копаоник», пла-
вает в бассейне, восстанавливает, так сказать, 
здоровье. Такое право — на, минимум, 24 дня 
в году отпуска, кстати, имеет каждый трудя-
щийся Беларуси. Как и право выбирать место 
отдыха по своему усмотрению — позволяют 
доходы, отправляйся хоть к черту на рога. 

С этой точки зрения никаких претензий 
к белорусскому президенту вроде как быть 
не должно. Другой вопрос, из чьего кармана 
оплачиваются сербские каникулы президента 
и его команды? 

Вопрос неоднозначный. Если принимать во 
внимание, что визит на горнолыжный курорт 
по официальным сводкам проходит как «ра-
бочий», то получается, что президент отпра-
вился в заграничную командировку. То есть 
за государственный счет, включая оплату со-
ответствующих статусу первого лица государ-
ства мер безопасности. 

Если верить сербским СМИ, Лукашенко при-
вез с собой на горнолыжный курорт порядка 
40 человек, в том числе повара и няньку. Ин-
тересно, какие государственные вопросы 
решают в Сербии повелители кастрюль и по-
гремушек? 

Учитывая размах, с которым президент Бе-
ларуси отправился в Сербию — два самолета, 
охрана, обслуга, недешевый отель — об эко-
номии государственных средств речи не идет. 

Тем более что за шесть дней своего пребы-
вания в Сербии Лукашенко провел лишь одну 
встречу — с премьер-министром Сербии 
Мирко Цветковичем и вице-премьером Мла-
даном Динкичем. Но для маскировки отпуска 
под «рабочий визит» одной этой встречи, ко-
торую сербские СМИ назвали неформальной, 
согласитесь, маловато. 

Вместе с тем, не сильно ошибемся, если 
предположим, что отдых в Сербии Александр 
Лукашенко вполне в состоянии оплатить и из 
собственного кармана. Может не за всех сорок 
человек, но за одно койко-место повышенной 
комфортности точно. Зарплата-то позволяет. 

Более-менее близкие к реальным цифры 
зарплаты белорусского президента можно 
высчитать в период выборов главы государ-
ства, когда кандидаты заполняют декларации 
о доходах и имуществе. Перед выборами-2006 

в декларации Лукашенко значился годовой 
доход (за 2005 год) в 59 млн. 172 тыс. рублей. 
На тот момент получалось, что в месяц Лука-
шенко получал порядка 2,3 тысячи долларов 
в месяц. 

В общем, если не тратить зарплату и поль-
зоваться полным гособеспечением, то на не-
дельный отдых по системе «все включено» на 
горнолыжном курорте в Сербии белорусско-
му президенту накопить можно. Но сомнения 
в том, что президент Беларуси в ходе своего 
«рабочего визита» в Сербию тратит государ-
ственные деньги нецелевым образом, остают-
ся. И не только у журналистов. 

Другой вопрос, зачем Лукашенко вообще 
было устраивать из своего отпуска какую-то 
тайну, маскировать его. Сказали бы честно 
народу — президент в отпуске, а местом от-
дыха избрал сербский курорт. Такой мощный 
идеологический аппарат, который имеется в 
распоряжении белорусских властей, из гор-
нолыжной поездки Лукашенко не выжал ни-
чего. А тем ведь было предостаточно — от 
укрепления семейных ценностей в обществе 
и пропаганды здорового образа жизни, до ев-
ропейских перспектив страны. 

Александр ЗАЙЦЕВ.

Рано или поздно, но это должно было случиться. Травля инакомыслящих, ставшая 
частью государственной политики, массированное давление всей массы авторитарной 
властной машины не только на противников, но и просто несогласных неизбежно долж-
но было в какой-то момент и в каком-то месте закончиться трагически. И вот это произо-
шло в Солигорске. Не выдержав преследований, покончила с собой правозащитница Яна 
Полякова. 

РАБОЧИЙ ОТПУСК ПРЕЗИДЕНТА — 
КТО ОПЛАЧИВАЕТ?

Мэты Асамблеі не страцілі 
актуальнасць

С 3 по 10 марта в Беларуси ра-
ботала миссия Международного 
валютного фонда (МВФ) по изуче-
нию экономической ситуации в 
стране. 

Новый глава миссии по Бела-
руси Кристофер Джарвис конста-
тировал усложнение экономи-
ческих проблем, стоящих перед 
Беларусью.

Миссия МВФ изучала последние 
изменения в экономике Белару-
си. Ее приезд состоялся в рамках 
программы stand-by и являлся 
промежуточным. Напомним, что 
обзорная миссия Международ-
ного валютного фонда планирует 
посетить Минск в конце апреля — 
начале мая 2009 года.

Группу экспертов МВФ во время 
прошедшего визита возглавлял 
Кристофер Джарвис — новый гла-
ва миссии по Беларуси.

По итогам визита Кристофер 
Джарвис констатировал услож-
нение экономических проблем 
Беларуси.

«За два месяца после утвержде-
ния соглашения о кредите stand-
by Советом директоров МВФ эко-
номические проблемы, которые 
стоят перед Беларусью, стали еще 
более сложными», — цитирует 
главу миссии Фонда по Беларуси 
www.interfax.by.

В частности, по мнению госпо-
дина Джарвиса, большое негатив-

ное воздействие на белорусских 
экспортеров оказало падение 
спроса в странах — основных 
торговых партнерах Беларуси, в 
том числе и в России.

Действительно, в начале года 
товарооборот с основным торго-
вым партнером — с Российской 
Федерацией — сократился почти 
в два раза — на 40-50%.

Тем не менее, по мнению Кри-
стофера Джарвиса, белорусские 
власти предприняли ряд шагов, 
которые «помогают в настоящее 
время». Среди них эксперт МВФ 
отметил девальвацию белорус-
ского рубля, привязку обменного 
курса к корзине валют. Это, счи-
тают в Фонде, позволило снизить 
уязвимость Беларуси по отноше-
нию к внешним шокам. 

По мнению Кристофера Джар-
виса, «при надлежащей экономи-
ческой политике Беларусь может 
преодолеть стоящие перед ней 
проблемы». 

Напомним, что Беларусь обра-
тилась за получением кредита к 
этой международной финансо-
вой организации в октябре 2008 
года «в целях увеличения госу-
дарственных золотовалютных 
резервов и создания «подушки 
безопасности», необходимой для 
стабильной работы экономики в 
условиях мирового финансового 
кризиса». В январе 2009 года Ис-

полнительный Совет директоров 
МВФ утвердил соглашение о вы-
делении Беларуси кредита stand-
by в размере 2,46 млрд. долларов. 
Вскоре первый транш кредита в 
размере 787,9 миллионов долла-
ров поступил в Национальный 
банк Беларуси. Остальная часть 
кредита будет выделяться поэтап-
но в период до начала 2010 года 
на основании результатов еже-
квартальных обзоров реализации 
программы. Поступление очеред-
ного транша кредита МВФ ожида-
ется в апреле текущего года. 

В январе в заявлении замести-
теля директора-распорядителя 
МВФ Такатоши Като отмечалось, 
что за проведенной девальвацией 
национальной валюты в Беларуси 
должны последовать важнейшие 
структурные реформы, в том чис-
ле либерализация цен, зарплат, 
сокращение органов госуправле-
ния и приватизация.

Видимо, оценка выполнения 
этих рекомендаций экспертами 
МВФ еще впереди. 

А пока «МВФ будет работать с 
властями, чтобы помочь бело-
русскому народу пережить эти 
трудные времена», — подчеркнул 
Джарвис, отметив, в частности 
ведение «очень конструктивных 
дискуссий» с правительством и 
Национальным банком Беларуси.

З той прычыны, што Расея 
абмежавала пастаўкі мяса зь 
Беларусі, яго запасы няспын-
на павялічваюцца. На Гомель-
шчыне, як сёньня афіцыйна 
паведамлена, у лядоўнях 
мясакамбінатаў назапаша-
на больш за 4 тысячы 
тон мяса на суму 50 
мільярдаў рублёў. 

Н а й б о л ь ш ы я 
прэтэнзіі — да 
Ж л о б і н с к а г а 
мясакамбінату

«У нас за-
чыненыя два 
прадпрыемствы 
паводле праверкі 
якасьці прадукцыі 
расейскім бокам. 
Але гэта яшчэ ня сьвед-
чыць, што там вырабляец-
ца дрэнная прадукцыя. На 
ўсіх нашых прадпрыемствах 
ажыцьцяўляецца рэгулярны 
штодзённы кантроль. На кож-
ны від прадукцыі афармляец-
ца сэртыфікат якасьці».

Найбольшыя парушэньні 
вэтэрынарны кантроль 
Расеі выявіў на Жлобінскім 

мясакамбінаце. Як лічыць 
тутэйшы жыхар Марат 
Афанасьеў, прадукцыя прад-
прыемства — сапраўды 
сумнеўнай якасьці:

«Вось я толькі што з рын-
ку. Пакупнікі набываюць 

пераважна слуц-
кую і быхаўскую 

п р а д у к ц ы ю . 
Асабліва пась-
ля чутак, што 
мяса не зусім 
якаснае, што 
дабаўкі ў ім 
ёсьць. Сло-

вам, шмат 
нараканьняў». 
Са словаў 

суразмоўцы, з-за 
праблемаў, зьвязаных 

зь якасьцю прадукцыі, на 
Жлобінскім мясакамбінаце не 
спыняюцца кадравыя пера-
трусы:

«Зьнялі Кузьмянкова — 
прызначылі Камісарчыка. 
Пасьля прыйшоў Шчарбінок. 
Цяпер вось новы — Лукашэвіч. 
Словам, праблемаў вельмі 
шмат». 

БЕЛАРУСКАЯ МЯСА Ў РАСЕІ - 
ПАД ЗАБАРОНАЙ

6-7 сакавіка ў Міжнародным 
адукацыйным цэнтры адбы-
лася VI Асамблея няўрадавых 
арганізацыяў ды ініцыятыў.

На адкрыцці Асамблеі з 
прывітальным словам выступіў 
адзін са стваральнікаў Асамблеі, 
лідэр Руху «За Свабоду» Аляк-
сандр Мілінкевіч:

– Гэта ўтварэнне – ўнікальны 
выпадак у посткамуністычных 
краінах. Падобнай парасон-
най арганізацыі няма нідзе на 
гэтай прасторы. Усе мэты, якія 
былі пастаўлены 12 год назад, 
актуальныя і сёння. Гэта – ка-
ардынацыя дзеянняў, абмен 
інфармацыяй і досведам, уза-
емаабарона, падрымка новых 
грамадскіх ініцыятываў, – кажа 
Аляксандр Мілінкевіч.

На думку  лідэра Руху «За Сва-
боду», сёння перад актывістамі 
грамадскіх аб’яднанняў ста-

яць сур’ёзныя задачы па 
дэмакратызацыі краіны, 
выхаванні ў людзей актыўнай 
пазіцыі, пачуцця адказнасці за 
лёс Беларусі.

У Асамблеі прымаюць уд-
зел недзяржаўныя арганізацыі 
і ініцыятывы сацыяльных, 
палітычных, экалагічных, аду-
кацыйных, праваабарончых ды 
іншых накірункаў. 

Гэты кангрэс прадстаўнікоў 
няўрадавых арганізацый шосты 
па ліку. Яму папярэднічалі аблас-
ныя сходы НДА і тэматычныя 
круглыя сталы. Асамблея існуе з 
1997 году і  мае значныя заслугі ў 
каардынацыі дзейнасці белару-
скага «трэцяга сектара». Няглед-
зячы на неспрыяльныя ўмовы 
для незалежных грамадскіх 
арганізацый у нашай краіне, 
грамадзянская супольнасць у 
Беларусі існуе і дзейнічае.

У Менскім Палацы культуры трак-
тарнага заводу адбыўся ўстаноўчы 
зьезд новай палітычнай партыі 
– Беларускай Хрысьціянскай 
Дэмакратыі

На ім абраны чатыры сустаршыні 
партыі Георгі ДзьмітрГучыук, Віталь 
Рымашэўскі, Павал Севярынец і 
Аляксей Шэін. 

Таксама прыняты статут і прагра-
ма. Кіроўным органам партыі будзе 
Нацыянальная рада. Найбліжэйшым 
часам будуць пададзены дакумэнты 
на рэгістрацыю. 

У зьезьдзе ўзялі ўдзел 206 
дэлегатаў з 211 вылучаных на зьезд. 
Заля была ўпрыгожана сымбалямі 
БХД – бэтлеемскай зоркай на фоне 
бел-чырвона-белага сьцяга, а так-
сама лёзунгам «Хрысьціянскія 
прынцыпы, Беларускі патрыятызм». 
Дэлегаты скандавалі «Жыве Бела-
русь! Жыве з Богам!». Паэт Уладзімер 
Някляеў перадаў свой верш «Сьцяг», 
які можа стаць гімнам партыі. 

У сваім выступе на зьезьдзе Павал 

Севярынец адзначыў:»БХД паклікана 
шукаць цьвёрдае апірышча для ўсёй 
нацыі і ўсёй краіны. Для гэтага мы 
павінны запрашаць для ўдзелу ў 
грамадзкай дзейнасьці і палітыцы 
дзесяткі тысячаў людзей, якія ве-
раць у Бога і любяць Беларусь. Для 
нас вельмі важна быць маральнай 
базай для перамен. Таму БХД мусіць 
быць партыяй маралі. БХД – гэта 
не апазыцыя, а гэта альтэрнатыва. 
Для нас найгалоўнейшай задачай 
зьяўляецца давесьці Беларусі і бе-
ларусам як можна жыць лепш, калі 
не баісься, не хлусіш, не крадзеш. 
Калі верыш і любіш. БХД – гэта пар-
тыя перамогі. Мы верым, што Бела-
русь будзе жыць паводле свабоды, 
праўды і справядлівасьці». 

Аргкамітэт працаваў амаль чаты-
ры гады і да яго далучыліся больш за 
тысячу грамадзянаў. 

За апошнія дзесяць гадоў гэта 
ўжо другая спроба зарэгістравацца. 
Паводле Віталя Рымашэўскага, БХД 
– гэта не рэлігійная арганізацыя, 

хаця 31% сяброў зьяўляюцца 
пратэстантамі, амаль 45% - 
праваслаўнымі і каля 13% католікамі. 
Таксама да працы далучыліся і 
прадстаўнікі іншых веравызнаньняў. 
Спадар Рымашэўскі адзначыў, што 
беларуская хрысьціянская дэмакра-
тыя заклікана зьяднаць беларускае 
грамадзтва.

«БХД – партыя, якая паклікана 
аб’яднаць правацэнтрысцкія дэма-
кратычныя сілы Рэспублікі Бела-
русь. Мы пакліканы не толькі нага-
даць пра сапраўдныя каштоўнасьці 
ў беларускай палітыцы, пра тое, што 
супраца дэмсілаў магчыма толькі на 
супольных каштоўнасьцях – дэма-
кратыя, павага да правоў чалавека, 
эўрапейскі выбар і незалежнасьць 
Беларусі. І стратэгічная мэта ў супра-
цы з нашымі палітычнымі партнэрамі 
вылучэньне адзінага кандыдата на 
наступных прэзыдэнцкіх выбарах». 

Сваімі бліжэйшымі паплечнікамі 
хрысьціянскія дэмакраты назы-
ваюць рух «За свабоду» і БНФ. З 
прывітальным словам да зьез-
ду выступілі палітыкі Аляксандар 
Мілінкевіч, Аляксандар Казулін, Ля-
вон Баршчэўскі, Анатоль Лябедзька, 
Мікола Статкевіч, Зьміцер Дашкевіч. 
Паводле Аляксандра Мілінкевіча, 
БХД хутка стане ўплывовай сілай 
краіны. «Вы, хрысьціянскія дэма-
краты, павінны вярнуць у нашае 
незалежнае грамадзтва дух любові, 
сілу любові. Перад намі стаіць зада-
ча зьмяніць дух нашага грамадзтва. 
Вы павінны вярнуць дух і веру. І ва-
шай місіяй будзе вярнуць беларускі 
патрыятызм. Нам вельмі важна 
эўрапеізаваць краіну. Давайце памя-
таць для чаго мы працуем і што ах-
вяруем. Каб беларуская ўлада стала 
нашай уладай, каб у Беларусі стала 
ўлада маральнай і ўладай ад Бога. 
Гэта сьвятая задача і мы яе выкана-
ем разам».

“ЖЫВЕ БЕЛАРУСЬ! 
ЖЫВЕ З БОГАМ!”

Экономические проблемы стали более сложными

мяса з Беларусі. 

Санкцыі даты-
чацца большасці 
прадпрыемстваў.


